
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR EMËRIMIN E DY ANËTARËVE  TË KZQV-SË  KASHAR,  PËR ZGJEDHJET E PJESSHME PËR KRYETAR KOMUNE KASHAR, TË DATËS 27. 07.2008
Komisioni Qendror i Zgjedhjeve në mbledhjen e datës 07.07.2008, me pjesëmarrjen e: 

Çlirim 

GJATA-


Kryetar

Flamur 
ÇATO-



Zëvendëskryetar
Dodë

PRENGA-


Anëtar

Dëshira
SUBASHI-


Anëtar

Fatmir 

KUMBARO-


Anëtar

Genti 

SHALA-


Anëtar

Klement 
ZGURI-


Anëtar
shqyrtoi çështjen me:

OBJEKT:
Për emërimin e dy anëtarëve të KZQV-së Kashar, për zgjedhjet e pjesshme për kryetar komune Kashar, të datës 27.07.2008.

BAZA LIGJORE: 
Neni 29, pika 1, neni 40, pika 1/a,b dhe c, 2, 4 dhe 7, neni 40/2 të ligjit nr.9087, datë 19.06.2003 “Kodi Zgjedhor i Republikës së Shqipërisë”, i ndryshuar, Vendimin e  KQZ-së nr.49, datë 25.06.2008 “Për caktimin e partive politike që kanë të drejtë të paraqesin propozime për anëtarë të KZQV-së Kashar”, si dhe Vendimin e KQZ-së nr. 51, datë 25.06.2008 “Për shpalljen e rezultatit të shortit për caktimin e partisë që do të propozojë anëtarin e trembëdhjetë të KZQV-së Kashar”
Komisioni Qendror i Zgjedhjeve pasi shqyrtoi propozimet e paraqitura si dhe dëgjoi diskutimet e përfaqësuesve të partive politike; 
V Ë R E N
Komisioni Qendror i Zgjedhjeve në kuadër të zhvillimit të zgjedhjeve të pjesshme, datë 27 Korrik 2008, për kryetarin e komunës Kashar, Qarku Tiranë, me Vendimin Nr.49, datë 25.06.2008, ka përcaktuar partitë politike, të cilat kanë të drejtë të paraqesin propozime për anëtarë të KZQV-së Kashar. Sipas këtij vendimi, Partia Demokratike, Partia Socialiste e Shqipërisë, Partia Demokrate e Re, Partia Socialdemokrate, Partia Republikane, Partia Lëvizja Socialiste për Integrim, Partia Demokristiane, Partia Agrare Ambientaliste, Partia Aleanca Demokratike, Partia Demokracia Sociale, dhe Partia Bashkimi për të Drejtat e Njeriut kanë të drejtë të paraqesin secila propozim për një anëtar të KZQV-së. Në bazë të vendimit Nr.51, datë 25.06.2008 “Për shpalljen e rezultatit të shortit për caktimin e partisë, që do të propozojë anëtarin e trembëdhjetë të KZQV-së Kashar”, Partisë Socialiste i lind e drejta të propozojë anëtarin e trembëdhjetë në KZQV-në Kashar. 
Për sa më sipër, Partia Socialdemokrate dhe Partia Demokracia Sociale, kanë paraqitur pranë Komisionit Qendror të Zgjedhjeve propozimet për emërimin e anëtarëve të KZQV-së Kashar. Komisioni Qendror i Zgjedhjeve, pasi shqyrtoi dokumentacionin e paraqitur nga këto subjekte zgjedhore, e gjen atë në përputhje me kërkesat e parashikuara në nenin 40/2 të Kodit Zgjedhor.
PËR KËTO ARSYE

Bazuar në nenin 29, pika 1, nenin 40, pika 1/a,b dhe c, 2, 4 dhe 7, nenin 40/2 të ligjit nr.9087, datë 19.06.2003 “Kodi Zgjedhor i Republikës së Shqipërisë”, i ndryshuar, Vendimin e KQZ-së nr. 49, datë 25.06.2008 “Për caktimin e partive politike që kanë të drejtë të paraqesin propozime për anëtarë të KZQV-së Kashar” si dhe Vendimin e KQZ-së nr. 51, datë 25.06.2008 “Për shpalljen e rezultatit të shortit për caktimin e partisë, që do të propozojë anëtarin e trembëdhjetë të KZQV-së Kashar” 

V E N D O S I

1. Të emërojë z.Flogert Shima, në detyrën e anëtarit të KZQV-së Kashar, me propozim të Partisë Socialdemokrate.
2. Të emërojë z.Zamir Gjoni, në detyrën e anëtarit të KZQV-së Kashar, me propozim të Partisë Demokracia Sociale të Shqipërisë. 

Ky vendim hyn në fuqi menjëherë.
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e tij.

